
2005 ԹՎԱԿԱՆԻ ՀՈՒԼԻՍԻ 8-ԻՆ ՍՏՈՐԱԳՐՎԱԾ «ՄԻՋՈՒԿԱՅԻՆ ՆՅՈՒԹԻ ՖԻԶԻԿԱԿԱՆ ՊԱՇՏՊԱՆՈՒԹՅԱՆ ՄԱՍԻՆ» ԿՈՆՎԵՆՑԻԱՅԻ ՓՈՓՈԽՈՒԹՅԱՆ ՄԵՋ ԱՄՐԱԳՐՎԱԾ ՊԱՐՏԱՎՈՐՈՒԹՅՈՒՆՆԵՐԻ ԻՐԱԿԱՆԱՑՄԱՆ ՀԱՄԱՐ ԻՐԱՎԱՍՈՒ ՄԱՐՄԻՆՆԵՐ ՆՇԱՆԱԿԵԼՈՒ ՄԱՍԻՆ
 

    Հիմք ընդունելով «Խաղաղ նպատակներով ատոմային էներգիայի անվտանգ օգտագործման մասին» Հայաստանի Հանրապետության օրենքի 8-րդ հոդվածի «զ» կետը ու 25-րդ հոդվածի 3-րդ մասը և ղեկավարվելով 2005 թվականի հուլիսի 8-ին ստորագրված «Միջուկային նյութի ֆիզիկական պաշտպանության մասին» կոնվենցիայի փոփոխության մեջ ամրագրված «Հիմնարար սկզբունք Դ»-ով, ինչպես նաև <<Միջազգային պայմանագրերի մասին>> ՀՀ օրենքի 51-րդ հոդվածի 3-րդ մասով՝ Հայաստանի Հանրապետության կառավարությունը որոշում է.
 2005 թվականի հուլիսի 8-ին ստորագրված «Միջուկային նյութի ֆիզիկական պաշտպանության մասին» կոնվենցիայի փոփոխության մեջ ամրագրված պարտավորությունների իրականացման համար իրավասու մարմիններ նշանակել Հայաստանի Հանրապետության կառավարությանն առընթեր ազգային անվտանգության ծառայությանը եւ Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեին՝ իրենց իրավասությունների շրջանակներում:


ՀՀ ԿԱ միջուկային   անվտանգության կարգավորման պետական կոմիտեի նախագահ 
                                                                                                   Աշոտ Մարտիրոսյան                     


Հիմնավորում
«2005 թվականի հուլիսի 8-ին ստորագրված «Միջուկային նյութի ֆիզիկական պաշտպանության մասին» կոնվենցիայի  փոփոխության մեջ ամրագրված պարտավորությունների   իրականացման համար իրավասու  մարմիններ նշանակելու մասին» ՀՀ կառավարության որոշման ընդունման

1. Իրավական ակտի անհրաժեշտությունը (նպատակը)
ՀՀ Ազգային ժողովի կողմից 2013 թվականի մարտի 18-ին վավերացվել է 2005 թվականի հուլիսի 8-ին ստորագրված «Միջուկային նյութի ֆիզիկական պաշտպանության մասին» կոնվենցիայի փոփոխությունը (Ազգային ժողովի 058-Ն որոշում): 
Վերոհիշյալ իրավական ակտի ընդունումը բխում է Կոնվենցիայի փոփոխության վավերացմամբ Հայաստանի ստանձնած պարտականություների կատարման ապահովման  անհրաժեշտությունից, եւ ի կատարումն ՀՀ վարչապետի 2013թ. մայիսի 
21-ի N 365-Ա որոշման: 
1.1 Կարգավորման հարաբերությունների  ներկա վիճակը եւ առկա խնդիրները
Կոնվենցիայի փոփոխությունն ընդլայնում է ֆիզիկական պաշտպանության ռեժիմը, այն տարածելով ոչ միայն միջուկային նյութերի միջազգային փոխադրման վրա, այլ նաեւ միջուկային նյութերի արտադրության, օգտագործման, վերամշակման, ներպետական փոխադրման, պահեստավորման, ինչպես նաեւ միջուկային տեղակայանքների վրա (ներառյալ դրանց հետ կապված շինությունները և սարքավորումները): 
Միջուկային նյութերի և միջուկային տեղակայանքների արդյունավետ ֆիզիկական պաշտպանության հաստատումը նպատակ ունի պաշտպանելու օգտագործվող, պահեստավորվող ու փոխադրվող միջուկային նյութը գողությունից կամ այն անօրինական այլ ձեւերով ձեռք բերելուց ապահովելու արագ ու համապարփակ միջոցառումների իրականացումը՝ կորած կամ գողացված միջուկային նյութի հայտնաբերման ու, անհրաժեշտության դեպքում, դրա վերականգնման համար, կանխելու դրա հետ կապված հանցագործությունները, ինչպես նաև նպաստել անդամ պետությունների միջև այդ նպատակով համագործակցության զարգացմանը: 
2. Կարգավորման նպատակը եւ բնույթը
Կառավարության վերոհիշյալ որոշմամբ հստակ կամրագրվեն Կոնվենցիայի փոփոխություններով ՀՀ ստանձնած պարտավորությունների կատարումը պետական կառավարման երկու մարմինների համար, ըստ նրանց գործառույթների:
3. Իրավական ակտի կիրառման դեպքում ակնկալվող արդյունքը 
Որոշման ընդունմամբ կսահմանվեն կոնվենցիայի փոփոխության պարտավորությունների կատարումն ապահովող լիազոր մարմինները, որով ՀՀ-ն հնարավորություն կունենա միջուկային  նյութերի ու տեղակայանքների նկատմամբ  տեղյակ լինելու եւ կիրառելու ֆիզիկական պաշտպանության միասնական  սկզբունքներն ու առաջավոր երկրների փորձը, ինչպես նաեւ առավել արդյունավետ պայքարել միջուկային նյութերի եւ միջուկային տեղակայանքների հետ կապված հանցագործությունների դեմ, կոնվենցիայի անդամ պետությունների տեղեկատվության օպերատիվ փոխանակման եւ համագործակցության հնարավոր օգնություն/աջակցություն ստանալու շնորհիվ:












Տեղեկանք
«2005 թվականի հուլիսի 8-ին ստորագրված «Միջուկային նյութի ֆիզիկական պաշտպանության մասին» կոնվենցիայի  փոփոխության մեջ ամրագրված պարտավորությունների   իրականացման համար իրավասու  մարմիններ նշանակելու մասին» ՀՀ կառավարության որոշման ընդունման ընդունման դեպքում պետական բյուջեում ծախսերի եւ եկամուտների էական ավելացումների կամ նվազեցումների մասին



Վերոհիշյալ որոշման ընդունմամբ պետական բյուջեի եկամուտներում եվ ծախսերում փոփոխություններ չեն նախատեսվում, ինչպես նաեւ լրացուցիչ ֆինանսական միջոցներ չեն պահանջվում:














Տեղեկանք
«2005 թվականի հուլիսի 8-ին ստորագրված «Միջուկային նյութի ֆիզիկական պաշտպանության մասին» կոնվենցիայի  փոփոխության մեջ ամրագրված պարտավորությունների   իրականացման համար իրավասու  մարմիններ նշանակելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման վերաբերյալ

Վերոհիշյալ որոշման  ընդունմամբ այլ իրավական ակտերի ընդունում կամ այլ իրավական ակտերի փոփոխություն չի նախատեսվում:








